
Takk fyrir síðast. Það var gaman að heyra og finna þann mikla áhuga sem bæjarbúar 
höfðu fyrir hlaupinu og viðburðinum sem við viljum halda meðfram hlaupinu. Ef vel 
er haldið utan um skipulag sé ég þetta geta orðið skemmtilegan og fræðandi viðburð 
sem hefur talsvert aðdráttarafl fyrir Höfn og starf Vox Naturae. 

Eftir að hafa googlað aðeins lenti ég heitinu Jökladagar. Mér finnst það bæði lýsandi 
og skemmtilegt ásamt því að það virðist ekki hafa verið notað áður. Ég legg því til að 
viðburðurinn fái það nafn formlega. Þið getið þó vissulega haft áhrif á nafnavalið.

Við erum mjög spennt yfir því að vera í samstarfi við bæjarfélagið. Við teljum það 
vera eina af lykilforsendunum fyrir því að þetta gangi allt saman vel fyrir sig að hafa 
ykkur með í ráðum og hafa stuðning ykkar. Til þess að láta málin halda áfram að 
þróast legg ég til að það verði stofnaður samráðshópur sem myndi sjá um 
skipulagningu Jökladaga í samstarfi við Vox Naturae. 

Ég hef þegar rætt við Helgu Árnadóttur um að koma í slíkan hóp og tók hún nokkuð 
vel í það. Einnig ætla ég að ræða við Jóhann Helga og Davíð hjá Nýheimum, 
Valdemar Einarsson hjá Sindra og Matthildi Ásmundardóttur hjá USÚ. Það væri 
einnig gott ef það væri einn fulltrúi úr bæjarráði í þessum hóp. Ef þið hafið áhuga 
væri því virkilega ánægjulegt ef tilefndur væri einn fulltrúi í samráðshópinn.

Ég stakk upp á miðvikudeginum 11. febrúar sem fyrsta formlega fundardegi og myndi 
ég að öllum líkindum koma til Hafnar til að vera viðstaddur. Ef þið gætuð útvegað 
aðstöðu til að halda fundinn væri það vel metið.

Varðandi opinbert samstarf Hafnar og Vox Naturae þá erum við að vinna mikið í 
markaðsmálum þessa dagana. Við viljum kynna hlaupið og Jökladaga sem 
opinberlega sem samstarfsverkefni. Ég óska því eftir leyfi til að nota skjaldarmerki 
bæjarins í kynningarefni hlaupsins og hátíðarinnar ásamt því að Höfn yrði bætt inn á 
heimasíðu Vox sem samstarfsaðila.

Það er eflaust tímabært að velta fyrir sér opinberum fjárstuðningi bæjarins til að styðja 
við viðburðinn, enda stefnum við á að halda þetta árlega ef vel gengur. Mikilvægt er 
að stöðugleiki fáist í starfsemina til að halda öflugu starfi gangandi. Ég er ekki með 
neinar tillögur sem stendur en ég minnist á þetta vegna samtals okkar áðan. Það er því 
eitthvað sem mætti formlega ræða á bæjarráðsfundi.

Ég hlakka til að heyra í ykkur með framhaldið og stefni á öflugt samstarf við 
bæjarbúa og bæjarráð!

http://www.voxnaturae.org/

